Iechyd a Gofal Cymdeithasol: Modiwl 5 Taflen wybodaeth

Sicrhau Ansawdd 

Pwrpas sicrhau ansawdd
Rhaid i sefydliadau fod yn atebol am lefel y gwasanaeth y maent yn ei gynnig. Defnyddir gweithdrefnau sicrhau ansawdd i helpu gwasanaethau i fesur perfformiad ar sail amryw o safonau. Mae hyn yn rhoi syniad o ba mor dda y mae’r gwasanaeth yn rhedeg ac yn dangos meysydd y mae angen eu gwella a meysydd sy’n gryf. Mae’n ffordd o geisio sicrhau bod pob defnyddiwr gwasanaethau’n cael gofal o ansawdd da, ac o roi mwy o sicrwydd i ddefnyddwyr gwasanaethau tra byddant yn cael gofal. 

Pa ffactorau sy’n dylanwadu ar sicrwydd ansawdd
Mae’r safonau y mae gwasanaethau’n gorfod eu cyrraedd yn cael eu datblygu o hyd a byddant yn dibynnu ar amryw o ffactorau. Ymhlith y rhain mae deddfwriaeth fel Deddf Gwahaniaethu ar Sail Anabledd 1995 a Deddf Safonau Gofal 2000. Ffactorau posibl eraill sydd â dylanwad yw codau ymddygiad neu reoliadau, fel rhai ar gyfer diogelu pobl, diogelwch tân, ac iechyd a diogelwch yn y gwaith ac, yn olaf, targedau cenedlaethol sydd wedi’u gosod gan y llywodraeth, fel targedau i leihau amseroedd aros.

Cewch fwy o wybodaeth am safonau gofal yn:

http://wales.gov.uk/topics/health/socialcare/carestandardsact/?lang=cy
Dulliau sicrhau ansawdd

Mae nifer o ffyrdd o sicrhau ansawdd a chaiff sicrwydd ansawdd ei asesu’n fewnol neu’n allanol gan gyrff rheoleiddio. Mae’n broses barhaus.  Rhai dulliau posibl yw:

	Staff training
	Hyfforddiant staff

	Complaints procedures
	Gweithdrefnau cwyno

	Star ratings
	Graddio â sêr

	Consultation with the public
	Ymgynghori â’r cyhoedd

	Inspections...
	Arolygu a monitro

	Performance...
	Rheoli perfformiad

	Awards...
	Gwobrau am ansawdd gwasanaeth

	Professional...
	Cofrestriad proffesiynol

	QA
	SA


Monitro ac arolygu gwasanaethau
Gall monitro ac arolygu fod yn ddull effeithiol o sicrhau ansawdd gwasanaethau. Gall roi cyfoeth o wybodaeth am ansawdd gofal. Bydd monitro’n cael ei gyflawni’n fewnol neu’n allanol gan gorff rheoleiddio allanol.  

Mae gan bob sector ei gorff rheoleiddio ei hun. Rhai enghreifftiau yw: Arolygiaeth Gofal Iechyd Cymru (AGIC), sy’n cynnal arolygiadau ac yn ymchwilio i’r ddarpariaeth o ofal iechyd yng Nghymru; Ofsted sy’n arolygu’r ddarpariaeth o addysg yn Lloegr; ac Estyn sy’n arolygu’r ddarpariaeth o addysg yng Nghymru. 

Wrth gynnal arolygiadau allanol, bydd y gwasanaeth yn cael ei asesu ar sail set o safonau sylfaenol sydd wedi’u gosod gan y llywodraeth. Rhaid i’r gwasanaeth gwrdd â’r safonau hyn. 

Wrth asesu’r gwasanaeth, arolygir ffactorau fel ansawdd gofal, y cyfleusterau a’r defnydd o adnoddau. Wedyn caiff y gwasanaeth ei raddio yn ôl pa mor dda y mae’n cwrdd â’r safonau a bydd y wybodaeth hon ar gael i’w gweld gan y cyhoedd fel arfer fel eu bod yn gallu ei defnyddio wrth benderfynu ar eu gofal. 

Ymgynghori â’r cyhoedd
Mae defnyddwyr gwasanaethau’n chwarae rhan hanfodol wrth ddatblygu a gwella gwasanaethau. Gallant wneud hyn mewn nifer o ffyrdd. Mae’r rhain yn cynnwys:

· Fforymau cleifion lle bydd grŵp dethol o unigolion yn cynrychioli eraill. Byddant yn trafod y gwasanaeth ac yn ceisio datrys problemau.
· Taflenni am wasanaethau.
· Gwasanaeth Cyngor a Chysylltiadau Cleifion (PALS) sy’n cynnig cyngor ac yn datrys problemau i gleifion y GIG. 

· Blychau awgrymiadau lle gall defnyddwyr gwasanaethau gynnig awgrymiadau’n ddi-enw am ffyrdd o wella’r gwasanaeth.
· Anfon holiaduron i gartrefi neu eu dosbarthu i ddefnyddwyr gwasanaethau er mwyn casglu eu barn ynghylch pa mor dda y mae’r gwasanaeth yn cael ei redeg. 

Gweithdrefn gwyno
Dull arall o sicrhau ansawdd yw gweithdrefn gwyno. Rhaid i bob gwasanaeth ddarparu gweithdrefn gwyno a rhoi canllawiau clir am yr hyn y byddai angen i unigolyn ei wneud os nad oedd yn fodlon ar y gwasanaeth yr oedd wedi’i dderbyn. Gall fod yn ddull effeithiol o sicrhau ansawdd a gall roi cyfle i’r gwasanaeth ymateb i unigolion sy’n anfodlon ar lefel y gofal y maent wedi’i derbyn. 

Mae nifer o sefydliadau annibynnol hefyd yn helpu i ddatrys cwynion. Rhai ohonynt yw:

· Canolfannau Cyngor ar Bopeth
· Gwasanaeth Eiriolaeth Cwynion Annibynnol
· Cymdeithas y Cleifion
Gwobrau am ansawdd a graddio â sêr
Mae gwobrau ansawdd yn ffordd o roi gwobr am ymarfer da. Mae pob sefydliad yn y sector cyhoeddus yn gallu gwneud cais am asesiad ffurfiol er mwyn cael gwobr o’r enw Nod Siarter. Mae safon y Nod Siarter yn canolbwyntio ar lefel ei wasanaeth i gwsmeriaid. Er mwyn cyrraedd y safon, rhaid i’r sefydliad ddangos ei fod yn rhoi ei gwsmeriaid yn gyntaf ac yn ceisio gwella’n gyson a rhoi gwasanaeth da. 

Bydd pob sefydliad sy’n dal Nod Siarter yn cael ei asesu unwaith y flwyddyn i sicrhau ei fod yn dal i gyrraedd y safonau. Bydd aseswyr yn barnu sefydliadau ar sail tystiolaeth ddogfennol, arsylwi a thrafodaethau. 

Er mwyn cael Nod Siarter, rhaid i’r sefydliad wneud y canlynol:

· dangos tystiolaeth bod ei wasanaethau ar gael i bawb
· dangos ei fod yn defnyddio adnoddau’n effeithiol
· bodloni dangosyddion perfformiad.
Graddio â sêr 

Mae graddau sêr yn fath o ddangosydd perfformiad sy’n cael ei ddefnyddio yn y GIG. Gallant ddangos pa mor dda y mae ymddiriedolaeth GIG benodol yn cael ei rhedeg. Caiff yr ymddiriedolaeth GIG ei hasesu ar sail targedau sydd wedi’u gosod gan y llywodraeth. Bydd gwybodaeth yn cael ei chasglu i asesu perfformiad drwy ddefnyddio arolygon o staff, cleifion a gofalwyr cleifion. Wedyn rhoddir sgôr i’r ymddiriedolaeth sy’n amrywio o ddim i dair seren. Gall unigolion edrych ar sgôr yr ymddiriedolaeth GIG i weld ei pherfformiad pan fyddant yn gwneud penderfyniadau am yr opsiynau am driniaeth sydd ar gael iddynt. 
Hyfforddi staff 

Bydd angen hyfforddi staff ym mhob gwasanaeth iechyd, gwasanaeth gofal cymdeithasol neu wasanaeth plant er mwyn darparu gofal effeithiol. Mae hyfforddiant yn broses barhaus, gan fod arferion yn gallu newid.

Pan fydd unigolyn yn dechrau gweithio mewn gwasanaeth, dylai amryw o weithdrefnau fod ar waith i hyfforddi’r unigolyn am yr arferion yn y gwasanaeth hwnnw. Gall hyn gynnwys:

· iechyd a diogelwch
· diogelwch tân 

· cymorth cyntaf 

· codi a chario.
Mae hyfforddiant cywir yn gallu atal damweiniau, yn ogystal â gwneud i ddefnyddwyr gwasanaethau deimlo’n fwy diogel yn y lleoliad gofal a sicrhau gwasanaeth o ansawdd da. 

Cofrestriad proffesiynol
Mae cofrestriad proffesiynol yn dangos lefel cymhwysedd yr unigolyn ac yn rhoi cydnabyddiaeth iddo amdano. 

Mae gan bob proffesiwn ei gorff proffesiynol ei hun sy’n gosod safonau a chodau ymddygiad sydd i’w dilyn. Er enghraifft, mae athrawon wedi’u cofrestru gyda’r Cyngor Addysgu Cyffredinol. Mae’r cyngor yn gosod codau ymddygiad a safonau y mae’n rhaid i athrawon gydymffurfio â nhw. 

Un o’r cyrff eraill yw’r Cyngor Nyrsio a Bydwreigiaeth sy’n gosod safonau a chodau ymddygiad i’r holl nyrsys a bydwragedd. Bydd hefyd yn delio â chyhuddiadau yn erbyn nyrsys a bydwragedd ac yn ceisio datrys y materion dan sylw. 
Rheoli perfformiad
Bydd perfformiad gwasanaethau a’u staff yn cael ei asesu. Mae hyn yn sicrhau eu bod yn cyrraedd targedau’n effeithiol ac yn effeithlon. Wrth reoli perfformiad mae’r prif bwyslais yn cael ei roi ar wella parhaus.  

Mae’r broses yn gylchol a bydd yn dechrau drwy bennu targedau a ffyrdd o gyrraedd y targedau. Caiff y broses hon ei monitro wedyn i asesu’r cynnydd tuag at gyrraedd y targedau. 

Mae mwy o wybodaeth am reoli perfformiad yn y GIG yng Nghymru yn:

http://wales.gov.uk/topics/health/nhswales/performance/?lang=cy
Datblygiad proffesiynol parhaus 
Ar ôl darparu hyfforddiant cychwynnol, mae pob gwasanaeth yn gyfrifol am sicrhau bod ei weithwyr yn parhau i ddatblygu. Dylai gweithwyr gadw’n wastad â’r arferion cyfredol ac adnabod meysydd gwan a chwilio am ffyrdd o ddelio â nhw, er mwyn symud ymlaen a hyrwyddo gofal o ansawdd da. Yr enw ar hyn yw datblygiad proffesiynol parhaus a gall gynnwys:

· Mentora unigolion eraill neu gael eich mentora gan unigolyn mwy profiadol.

· Ennill cymwysterau pellach.

· Mynd ar gyrsiau allanol i ddiweddaru gwybodaeth.

· Cyrsiau sefydlu staff er mwyn rhoi hyfforddiant am y polisïau a gweithdrefnau o fewn y gwasanaeth.

· Hyfforddiant mewnol. 

· Darllen am newidiadau mewn ymarfer. 

 Ymwadiad:

Roedd yr holl ddolenni gwe a ddefnyddiwyd yma yn gyfredol ac yn weithredol ar adeg creu’r adnoddau hyn. Nid ydym yn gyfrifol am dorri neu ddiddymu unrhyw un o’r dolenni hyn. 

